
KOMENTI IM DISA MUAJ PARA KAMPIONATIT INDIVIDUAL EVROPIAN 

Kampionati individual evropian në shah, nga këndvështrimi im, 

mund të përshkruhet si dhurata më e çmuar që ndonjëherë Evropa 

ia mundësoi Kosovës. Ishte një garë që askush nga shahistët tanë nuk 

do ta kishte imagjinuar që ndonjëherë mund të organizohet në 

Kosovë. 

Si qytetar i Gjakovës organizimi i një gare të tillë në qytetin tim, ka 

dometh±nien e dyfisht±, pasi q± n± k±t± qytet fillova tõi m±soj hapat 

e parë në shah dhe pas 30 vitesh që aktivisht merrem me shah, vjen 

turneu më i madh që organizohet në Evropë. Vetëm ideja që një 

organizim i tillë të ndodh në Kosovë është sukses. Nuk ka mundur 

të imagjinohet që kjo do të ndodhë këtu dhe ky organizim është 

konfirmuar nga Unioni Evropian i Shahut (ECU), pas vizitës që 

në   tetor (2015) i bënë Gjakovës. Rastisi të ndodhesha edhe unë në 

Gjakovë po atë ditë. 

Si qytetar i këtij vendi isha i mrekulluar me faktin se në qytetin tim 

të lindjes mund të ndodh një organizim i tillë ndërkombëtar. Kjo 

është ngjarja më e madhe që Gjakova ka organizuar ndonjëherë në 

historinë e vet shekullore. Në maj 2016 do të mblidhen shahistët më 

të mirë evropian, të cilët me lëvizjet e tyre nëpër shumë vende të 

botës e ngritën shahun evropian në rangun më të lartë dhe se nuk 

mund të imagjinohet shahu evropian pa praninë e tyre. Ata e bënë 

këtë lojë magjike të jetë e adhuruar dhe atraktive. Këta njerëz po 

zbarkonin në Gjakovë.  

Është me interes të përmendet fakti se ky turne, për të gjithë ata që 

mendojnë të vazhdojnë me lojën e shahut, është si një aplikim për 

vizë për më tutje. Kështu që, nuk ka asnjë dyshim që shahistët më të 

mirë do të mblidhen në qytetin e Gjakovës që përmes kësaj 

òambasadeó t± aplikojn± p±r viz± q± me loj±rat e tyre t± kalojn± n± 

kampionatin botëror, sepse vetëm 23 vendet e para fitojnë të drejtën 

që të vazhdojnë më tutje dhe domosdo duhet kaluar përmes këtij 

turneu. Kjo e bën më madhështor këtë turne, duke ia rritur vlerën e 

organizimit pikërisht në Kosovë. Me këtë përfiton shumë edhe 

shahu kosovar.  

Turneu do të ndodh në Gjakovë dhe shpresoj që përmes këtij 

turneu, që do të mbetet në historinë e shahut, do tõju tregojm± 

evropianëve se edhe ne jemi pjesë e tyre. Nga ky moment mund 

edhe të konfirmoj se shahistët kosovar nuk kanë ndonjë gjasë që të 

arrijnë suksese kulmore,  mirëpo prezenca jonë masive për shahistët 

që janë aktiv në këtë turne nuk do të mungojë. 

Do të takohemi me shahistë me renome dhe kjo mjafton për forcën 

tonë. Ne në shah jemi bukur pas shumë shteteve, mirëpo asnjëherë 

nuk kemi qëndruar pas me sjellje dinjitoze si shahistë dhe se 

gjithmonë i kemi respektuar rregullat ndërkombëtare të kësaj loje. 

Gjakova u nderua me këtë turne, ashtu siç jam nderuar edhe unë si 

gjakovar që luaj shah aktiv. Prania ime nuk do të mungojë në këtë 

organizim, mirëpo fakti që jetoj jashtë Gjakovës nuk më jep shumë 

mundësi të ndihmoj në organizimin e kësaj gare të rëndësishme 

evropiane. Shumë shahistë të huaj me të cilët kam njohje personale 

më pyesin për Gjakovën dhe Kosovën. Me kënaqësi ju rrëfej për 

gjithçka që di; për natyrën, njerëzit miqësorë, krenarinë që i 

karakterizon kosovarë dhe për shumë gjëra të tjera për të cilat ata 

shfaqnin interesim. Mbase kjo është mundësia më e mirë për mua 

që të ndihmoj vendin tim. Dëshiroj që këtij turneu të mos i mungojë 

asgjë, ashtu siç organizohet edhe në vendet më të zhvilluara. Dëshiroj 

që nga ky turne pjesëmarrësit të largohen me përshtypjet më të mira 

dhe ata të flasin me respekt pas kthimit në vendet e tyre. 

Sipas informatave të mia, gjithçka është duke shkuar mirë rreth 

organizimit. Të gjitha strukturat komunale dhe shtetërore janë të 

mobilizuar për mbarëvajtjen e këtij turneu. Gjakovës i duhet shumë 

punë dhe e gjithë barra ju ka mbetur gjakovarëve, të cilët me 

ndihmën e Federatës së Shahut të Kosovës do të arrijnë të bëjnë 

gjënë e duhur për pritjen dhe trajtimin e mirë të shahistëve evropian. 

Kam vetëm një frikë; mbase dikush do të përpiqet të përfitojë diçka 

materialisht nga ky organizim dhe kjo mund ta zbehë madhështinë e 

kampionatit.  Organizimi sa më i mirë është me rëndësi jetike për 

të ardhmen e shahut kosovar, prandaj kërkohet vëmendje e madhe 

dhe angazhim i sinqertë e sistematik i të gjithë atyre që janë të 

përfshirë në përgatitje. Tashmë është nënshkruar edhe kontrata në 

mes të Federatës së Shahut të Kosovës dhe ECU-së dhe duhet që 

njerëzit tanë të kontribuojnë dhe të mos lakmojnë ndonjë përfitim 

personal. 

Para disa ditësh lexova edhe një artikull negativ në një gazetë serbe. 

Ky shtet edhe më tutje po mundohet që ta pengojë shahun kosovar 

që  mos pranohet në institucionet ndërkombëtare dhe pjesa ku flitej 

për kampionatin evropian në Gjakovë ishte shumë qesharake.  

Aty shkruhej se kampionati individual evropian do të mbahet në 

Gjakovë, pasi askush tjetër nuk ishte kandidat dhe se ky qytet ofroi 

150.000 euro, ndërsa zakonisht për këtë garë ndahet shuma 

vetëm  70.000 euro. Në këtë mënyrë kosovarët e tërhoqën këtë garë 

pikërisht në qytetin e Gjakovës.  

Ky shtet po përdor edhe ambasadën e tyre nëpër shumë shtete, siç 

ishte rasti në Abu-Dabi në muajin tetor në mbledhjen e Bordit të 

FIDE-s që me çdo kusht ta pengojë Kosovën në rrugën e saj, mirëpo 

çdo ditë mrekullitë po ndodhin për shahun kosovar. Tashmë jemi 

pjesë e familjes së madhe botërore dhe asaj evropiane dhe shahun 

kosovar në të ardhmen e presin sfida të mëdha në të gjitha anët e 

globit. Rruga ndërkombëtare për shahistët tanë është e hapur dhe 

kërkohet vetëm punë e përkushtim për arritje të rezultateve sa më të 

mira në këtë sport. 

Kampionati Evropian ishte një shuplakë e madhe për këtë shtet dhe 

mendoj që neve as që na intereson se a do të vijnë shahistët e tyre të 

luajnë në këtë kampionat. Ky le të mbetet problem i tyre.  

Mospjesëmarrja e tyre ndikon negativisht tek shahistët serb dhe jo 

tek ne. Vendin dhe datën e organizimit të Kampionatit Evropian e 

dinë dhe ftesën e kanë. Vendimi është i tyre. 

  

Kanë mbetur vetëm edhe tri ditë para fillimit të Kampionatit ekipor 

Evropian që do të mbahet në Rejkjavik të Islandës dhe Kosova për 

herë të parë do të jetë pjesëmarrëse në këtë kampionat. Kjo është 

ngjarje historike për ne. Bashkë me shokët shahistë do të udhëtojmë 

për këtë mision me rëndësi dhe në një mënyrë kjo është si 

parapërgatitje e kampionatit individual në Gjakovë dhe nga Islanda 

të fillojmë rrugëtimin ndërkombëtar është edhe një sinjal për 

evropian±t q± tõna konsiderojn± pjes± t± tyre. 

Si shahist gjakovar dhe aktiv ka disa vite që ndodhem larg qytetit tim, 

por po vazhdoj të përcjell me vëmendje zhvillimet rreth shahut 

kosovar. Po mundohem që të jem i informuar dhe të kontribuoj aq 

sa kam mundësi që ky sport të bëhet sa më popullor tek ne.   

Ngritja e nivelit të shahistëve tanë ndikon në prestigjin tonë në arenën 

botërore të shahut, prandaj është me rëndësi të ndihmojmë sa më 

shumë që të jetë e mundur. Ky kampionat mendoj se është një 

mundësi e artë për Kosovën që të njihet dhe vlerësohet nga shahistët 

botëror. Për shahistët kosovar kjo është një dhuratë që ju erdhi nga 

qielli dhe duhet ta shfrytëzojnë maksimalisht. Ngjarje të këtilla nuk 

ndodhin shpesh dhe ne duhet të jemi sa më serioz në organizim.  

  

FM Avni ERMENI  

Neuchatel (SUI), nëntor 2015 

 

GJAKOVA MUND TË JETË MIKPRITËSE E SHAHISTËVE MË TË MIRË TË 

EVROPËS 

 

Kjo është bërë e ditur përmes një letre që ka dërguar njëri nga 

zyrtarët e Federatës Ndërkombëtare të Shahut, Zurab 

Azmaiparashvili. 

òJam i sigurt q± Kosova do t± b±j± gjithka t± mundur q± t± ket± nj± 

organizim t± suksessh±mó ka th±n± Azmaiparashvili. 

Ai ka thënë në letrën dërguar sekretarit të Federatës së Shahut të 

Kosovës, Burhan Misinit ku ndër tjera thuhet që kjo federatë duhet 

menjëherë të fillojë që të punojë për këtë kampionat, 

Në ditët në vazhdim pritet përgatitja e kontratës dhe nënshkrimi i saj 

mes Federatës së shahut të Kosovës dhe ECU për këtë kampionat 

me rëndësi për Kosovën  

  

http://avniermeni.ch/evropiani16/files/Azmaiparashvili.jpg
http://avniermeni.ch/evropiani16/files/burhani-ne-abudabi.jpg

Është vendosur dje në Tivar të Malit të Zi, që në Kosovë do të 

mbahet Kampionati Evropian i Shahut. Ndërsa, sot në një takim me 

kryetaren e Komunës së Gjakovës, Mimoza Kusari-Lila, me 

kryetarin e Federatës Ndërkombëtare të Shahut, Zurab 

Azmaiparashvili, është bërë e ditur se Gjakova do të jetë nikoqire e 

organizimit të këtij evenimenti sportiv me karakter evropian.  

 Kampionati Evropian i Shahut do të mbahet në pranverën e vitit të 

ardhshëm. Zurab Azmaiparashvili, në takim me kryetaren Mimoza 

Kusari-Lila, ka kërkuar që të njihet në hollësi për kushtet që mund 

të ofrojë Gjakova në të gjitha parametrat që kërkohen nga Federata 

Ndërkombëtare e Shahut. Kryetarja Kusari - Lila ka premtuar se 

Gjakova është një nikoqire e mirë për të gjitha evenimentet kulturore 

e sportive dhe ka një gamë të gjerë që mund të ofrojë gjatë ditëve sa 

do t± zgjas± ky kampionat. òJam e sigurt q± Gjakova dhe Kosova do 

të bëjë gjithçka që është e mundur që të ketë një organizim të 






































































































































































































































































































































































































































































































































































































































































































































































































